
ہندو ذہن اور سیاست بر عظیم پاک و ہند کے مسلمانوں کے لیے کوئی نئی چیز نہیں ۔ ہمارے تجربات ہزار سال پر پھیلے ہوئے ہیں۔ پاکستان کی وہ نئی نسل جسے آزادی کے بعد کی فضا میں پالنے کا موقع ملا ہے بدقسمتی سے اس تاریخ اور تجربے سے نابلد ہے۔ پاکستان کا قیام کسی وقتی مصلحت کے تحت نہیں ہوا بلکہ ساری جدوجہد مسلمانوں کے جدا گانہ تہذیبی اور نظریاتی تشخص کی حفاظت کے لیے تھی۔ بھارت کی قیادت ایک بار پھر تقسیم کی لکیر کو مٹانے اور اکھنڈ بھارت کے لیے نئے نقشہ راہ (road map) پر عمل پیرا ہونے کے لیے سرگرم ہے۔ واجپائی صاحب یا تو ملاقات سے گریزاں اور سارک کا نفرنس میں آنے اور نہ آنے کے باب میں آنکھ مچولی کھیل رہے تھے یا ایک دم زم سرحدوں اور مشترک کرنسی کی بات کرنے لگے ہیں۔ اسی سلسلے کی ایک کڑی وہ ٹریک ٹو اقدامات ہیں جن کی تفصیل ایک سابق سفارت کار نیا ز نائیک نے ۱۸ دسمبر ۲۰۰۳ء کے ڈان میں بیان کی ہے اور جس کا ہدف ۲۰۱۰ ء تک پاکستان کو بھارت کے مشترک کرنسی کے جال میں پھنسانا اور بھارت کی معاشی اور مالیاتی گرفت میں دے دیتا ہے۔ اب تک اس منصوبے پر ایک طرح سے خاموشی سے کام ہو رہا تھا مگر اب اسے کھل کر بیان کیا جا رہا ہے اور اس سلسلے میں بائیسویں میٹنگ ۱۸-۲۲ جنوری ۲۰۰۴ء کو متوقع ہے۔ نائیک صاحب کے الفاظ میں اس نقطہ راہ کو سمجھ بیجیے: دونوں فریق جلد ہی تین بڑے مسائل پر گفتگو کریں گے : دفاعی بجٹ میں کئی جوہری پابندی پر دستخط اور دونوں ملکوں کے درمیان تجارتی تعلقات کا فروغ۔ ان بڑے مسائل پر ابتدائی تفہیم کشمیر کے مسئلے کے حل کی طرف لے جائے گی۔ ہم نے ہندستان پاکستان کے لیے ایک نئی مشترک کرنسی جس کا نام رو پا ہو، ۲۰۱۰ء تک رائج کرنے کی تجویز پیش کی ہے اور اس حوالے سے ہمیں دونوں حکومتوں سے حوصلہ افزا رد عمل ملے ہیں۔ یہ آزادانہ منتقل ہونے والی کرنسی ہوگی جس کا ورلڈ ٹریڈ آرگنائزیشن کی حمایت سے اجرا کیا جائے گا۔ ہماری غیر رسمی ملاقات کا مقصد اشیا کی آزادانہ نقل و حمل میں سہولت ہے تا کہ یورپی یونین کے طرز پر ایک معاشی یو نین بن سکے۔ ہم علاقائی اتحاد کے لیے کام کر رہے ہیں اور دونوں فریقوں کو اس معاملے میں اپنی متعلقہ حکومتوں کی بڑھتی ہوئی حمایت حاصل ہے۔


واجپائی صاحب کے بیان کا پس منظر نیاز نائیک کے تفصیلی نقشہ کار سے سامنے آجاتا ہے اور صاف
دیکھا جا سکتا ہے کہ اصل اہداف کیا ہیں۔ یہ خطر ناک کھیل مختلف سطحوں پر کھیلا جا رہا ہے اور اس نقشے میں رنگ بھرنے کے لیے زندگی کے مختلف شعبوں سے متعلق سیکڑوں افراد متحرک ہو گئے ہیں اور روزانہ کسی نہ کسی طائفے یا وفد کا تبادلہ ہو رہا ہے ۔ وہ وقت آگیا ہے کہ تمام حقائق سے قوم کو آگاہ کیا جائے اور اسے بیدار کیا جائے کہ اس کے اپنے ملک کی قیادت کس طرح ملک کی آزادی حاکمیت، معاشی خود مختاری اور تہد میں شخص کو داؤ پر لگانے پر تلی ہوئی ہے۔ یورپ کی مثالیں بڑی خوش کن میں مگر کیا ہمارے تاریخی تجربات اور یورپ کے دوسری جنگ عظیم کے بعد کے حالات میں کوئی مناسبت ہے؟ اور کیا ہمارے علاقے کے زمینی حقائق جن میں بھارت کا حجم عزائم اور علاقائی ہی نہیں عالمی طاقت بننے اور بالا دستی مسلط کرنے کے اہداف شامل ہیں، کسی ایسے وژن کے لیے کوئی جواز فراہم کر سکتے ہیں؟ علاقے کا کون سا ملک ہے جو بھارت سے زخم خوردہ نہیں ۔ پاکستان تو پہلے ہی دن سے خصوصی ہدف ہے لیکن کیا بنگلہ دیش ۱۹۷۱ء کی ساری لفاظی کے علی الرغم آج بھارت کی چیرہ دستیوں پر چلا نہیں رہا؟ سری لنکا کی خانہ جنگی میں بھارت کا کیا کردار رہا ہے؟ مالدیو کو کس طرح قابو میں کیا گیا ہے؟ نیپال اور بھوٹان ہندو اور بدھ ریاستیں ہونے کے باوجود کس طرح بھارت کی سازشوں اور دست درازیوں کا شکار ہیں؟ خود سارک آج تک کیوں پنپ نہیں سکی ؟ کیا یورپ میں معاشی یو نین جرمنی اور فرانس کے تنازعات کو طے کرنے اور ان دونوں بڑے ملکوں کے مسلسل قربانیاں دینے کے بغیر وجود میں آگئی؟ کیا یورو معاشی اور مالیاتی پالیسیوں میں ہم آہنگی اور یورپ کے ایک مرکزی بنک اور مارٹرک ٹریٹی کے تحت بحجت سازی کی پالیسی پر ۲۰ سال عمل کرنے سے پہلے وجود میں آ گیا تھا اور کیا آج بھی یونین کے سارے ممالک نے یورو کو اختیار کر لیا ہے؟ غرض سیاسی تہذیبیں اور معاشی ہر پہلو سے یہ تمام ترک تازیاں نہ صرف غیر حقیقت پسندانہ ہیں بلکہ پاکستان کی آزادی اور خود مختاری پر ضرب کاری ہیں اور بے وقت کی راگنی سے زیادہ حیثیت نہیں رکھتیں۔ البتہ یہ سب ایک خطر ناک کھیل کا ضرور پتا دیتی ہیں جس کو سمجھنا اور اس کا مقابلہ کرنا پاکستانی قوم کی ضرورت ۔
تعلیم کا المیہ
ہے۔
پاکستان کے ایک تحقیقی ادارے Social Policy and Development Centre نے ۲۰ دسمبر ۲۰۰۳ء کو اپنی ایک رپورٹ پاکستان کے تعلیمی حالات پر شائع کی ہے جس پر قومی سطح پر غور نہ کرنا ایک مجرمانہ غفلت ہوگا۔ یہ رپورٹ کسی سیاسی ادارے کی طرف سے نہیں آئی اور اس کا مقصد کسی ایک حکومت کا احتساب نہیں بلکہ اصل میں پوری قوم کا احتساب ہے اور اب تک کی ساری ہی حکومتوں کی ناکامی پر قومی گرفت کی ضرورت کی دعوت ہے۔ اس رپورٹ کے مطابق ۱۹۷۲ء میں پاکستان میں ۲ کروڑ ۱۸۰اکھ افرادنا خواندہ تھے جن کی تعدا داب ۴ کروڑ ۶۰ لاکھ تک پہنچ گئی ہے۔ ۵ سے ۹ سال کی عمر کے بچوں کے اسکول میں داخلے کی صورت حال بھی اندوہناک ہے۔ ایسے ۵ کروڑ بچوں میں سے عملاً صرف ایک کروڑ ۱۳۰ کچھ پرائمری کی تعلیم حاصل کر رہے ہیں اور ان میں بھی اسکول چھوڑنے والوں کی شرح جو ۹۶ - ۱۹۹۵ء میں ۴۰ فی صد تھی وہ 1999 ء - ۲۰۰۰ ء میں بڑھ کر ۴ ۵ فی صد ہوگئی ہے۔


ترقی یافتہ ممالک سے مقابلے کا تو کیا سوال اس وقت عالم یہ ہے کہ جنوبی ایشیا میں بھی پاکستان نا خواندگی اور اسکول میں داخلوں کے اعتبار سے سب سے پیچھے ہے۔ بنگلہ دیش سری لنکا اور نیپال بھی ہم سے آگے ہیں ۔ اسی طرح ہم دنیا کے ان ۱۲ ممالک میں شامل نہیں جو اپنی قومی آمدنی کا ۲ فی صد سے بھی کم تعلیم پر خرچ کر رہے ہیں ۔ پاکستان میں گذشتہ ۵۰ سال کا اوسط ۸ افی صد ہے۔
اس کے ساتھ دوسرا بڑا مسئلہ تعلیم کے نظام میں یکسانیت کی کمی ہے جس سے قوم طبقوں میں بٹ رہی ہے اور بالکل مختلف چینی رویے وجود میں آرہے ہیں۔ اس وقت نظام تعلیم اپنے میں مکن تین منطقوں میں تقسیم ہو گیا ہے۔ ایک طرف انگریزی میڈیم اسکول ہیں جو بالکل دوسر ا ذ ہن پیدا کر رہے ہیں اور دوسری طرف اُردو میڈیم اسکول ہیں جن کی تعلیمی حالت بھی دگر گوں ہے اور ان کا دینی افق بھی بالکل مختلف ہے۔ تیسرا طبقہ دینی تعلیمی اداروں کا ہے جو ان دونوں سے مختلف ہے۔ اس رپورٹ کے مطابق انگریزی میڈیم کے طلبہ کا دو تہائی بھارت سے دوستی آزاد پریس، عورتوں کی مساوات جمہوریت اور کشمیر کے مسئلے پر بھی صرف پر امن ذرائع کا قائل ہے، جب کہ ایک تہائی یا اس سے بھی کم جہاد کشمیر اور شریعت کے نفاذ کے حق میں ہے۔ اس کے بر عکس اُردو میڈیم اور دینی مدارس کے طلبہ کی عظیم اکثریت شریعت کے نفاذ اور جہاد کشمیر
کے حق میں ہے۔ رپورٹ کے مرتبین یہ کہنے پر مجبور ہیں کہ : ہم ملک میں ایک سے زیادہ پاکستان تخلیق کر رہے ہیں ۔ یہ طلبہ زندگی کے بارے میں متنا و نظریے رکھتے ہیں، جس کے نتیجے میں ملک غیر مستحکم ہونے سے دوچار ہے۔ (ڈان ۲۴ دسمبر ۲۰۰۳ء ) پر رپورٹ ہمارے علم میں کوئی اضافہ نہیں کرتی لیکن جس طبقے کی طرف سے یہ آئی ہے اس سے یہ بات واضح ہو جاتی ہے کہ ملک کی سیکولر لیڈرشپ بھی حالات پر پریشان ہے ۔ بنیادی مسائل دو ہی میں ایک اور دوسرے نظریاتی
تعلیم پر توجہ وسائل اور مؤثر قومی جدوجہد کی ترقی اور تہذمیں اعتبار سے تعلیم کا
معاشرے اور قومی مقاصد سے متصادم ہونا ۔ وزیر اعظم ظفر اللہ جمالی صاحب نے وزارت عظمیٰ سنبھالنے کے بعد اپنی پہلی تقریر میں ایک ہی مثبت بات کہی تھی کہ تعلیم کو ملک کی شناخت سے ہم آہنگ کرنا اور ملک میں ایک نصاب کی ترویج ۔ لیکن عملاً ابھی تک اس کی طرف کوئی پیش رفت نہیں ہو سکی کیونکہ استعمار یمفادات کی
اسیر این جی اوز نے اس کی مخالفت شروع کر دی۔ آج کمیت (quantity) اور کیفیت (quality) دونوں اعتبار سے تعلیم کی حالت زارو زبوں ہے۔ یہ قوموں کی ترقی نہیں تنزل اور تباہی کا راستہ ہے۔ قوم اور پارلیمنٹ کو تعلیم کے مسئلے کو اولیت دینی چاہیے اور کمیت اور کیفیت دونوں اعتبار سے اصلاح احوال کی فوری فکر کرنی چاہیے ۔ اس سلسلے میں اسلامی جمعیت طلبہ تمام طلبہ تنظیموں اور اساتذہ کے تعاون سے جو کوشش کر رہی ہے وہ بہت لائق تحسین اور وقت کی اہم ترین ضرورت ہے۔ لیکن یہ کام تمام دینی اور سیاسی جماعتوں اور سب سے بڑھ کر حکومت اور پارلیمنٹ کے کرنے کا ہے ۔ اور ترجیحی بنیادوں پر کرنے کا ہے تا کہ ہم اپنی نئی نسلوں کو تباہی سے بچاسکیں اور پاکستان عالمی برادری میں اپنا صحیح مقام حاصل کر سکے۔

